
Shri Shankaranarayana Sahasranama StotraM

શ્રીશઙ્કરનારાયણસહસ્રનામસ્તોત્રમ્

શ્રીગણાધિપતયે નમઃ ।
શ્રીસરસ્વત્યૈ નમઃ ।
શ્રીશઙ્કરનારાયણાય નમઃ ॥
પૂર્વ પીઠિકા -
શ્રી સૂત ઉવાચ -

અથાતઃ સંપ્રવક્ષ્યામિ શ્રુણુત શ્રદ્ધયા દ્વિજાઃ ।
અત્યદ્ભુતમિદં સ્તોત્રં રહસ્યં સર્વકામદમ્ ॥ ૧॥
શઙ્કરઃ શ્રીશયોર્દિવ્યનામસાહસ્રમુત્તમમ્   ।
સર્વવિદ્યાપ્રદં પુણ્યં ચતુર્વર્ગફલપ્રદમ્ ॥ ૨॥
શિવકેશવયોરૈક્યમિચ્છતે ક્રોડયોગિને ।
નારદઃ પ્રોક્તવાન્ પૂર્વં સમન્ત્રં સરહસ્યકમ્ ॥ ૩॥
દેવર્ષિરેકદાભ્યાગાત્ક્રીડાશ્રમમનુત્તમમ્   ।
પુણ્યં શુક્તિમતીતીરે દિવ્યાશ્રમસમાકુલે ॥ ૪॥
ક્રોડઃ ક્રોડીકૃતતપઃ સમ્પૂજ્ય વિધિવન્મુનિમ્ ।
સુખોપવિષ્ટમુદિતમિદં વચનમબ્રવીત્ ॥ ૫॥
ક્રોડઋષિરુવાચ -

ધન્યોઽસ્મિ કૃતકૃત્યોઽસ્મિ ભવદાગમનેન હિ ।
જીવિતં સફલં મેદ્ય તપશ્ચ સફલં શ્રુતમ્ ॥ ૬॥
ભગવન્ બ્રૂહિ સર્વજ્ઞ યદા હરિહરા ઉભૌ ।
એકાકારેણ ભવતઃ સાક્ષાત્ ક્ષેત્રં મહામુને ॥ ૭॥
અભેદવિદ્યાદાનેન કૃપયાનુગૃહાણ મામ્ ।
ઇતિ સંપ્રાર્થિતસ્તેન   નારદઃ પ્રાહતં મુનિમ્ ॥ ૮॥

કસ્યાપિ ન મયા પ્રોક્તં તથાપ્યુપદિશામિ તે ।
સર્વલોકહિતાર્થાય સદ્યઃ પ્રત્યયકારકમ્ ॥ ૯॥
ગોપનીયં પ્રયત્નેન ન દેયં યસ્યકસ્યચિત્ ।
વિચાર્ય ભક્તિયુક્તાય શિષ્યાય હિતકારિણે ॥ ૧૦॥
યથોક્તકારિણા દેયં નિત્યં શ્રદ્ધાનુશાલિને ।
ક્ષિપ્રસિદ્ધિકરં પુણ્યં સર્વરોગૈકભેષજમ્ ॥ ૧૧॥
સ્કન્દાય કથિતં પૂર્વં કૈલાસે ત્રિપુરારિણા ।
સનત્કુમારેણ તથા પ્રાપ્તં તસ્માન્ મહામુને ॥ ૧૨॥
સમ્મેળિતં મહામન્ત્રં દ્વાદશાક્ષરવિદ્યયા ।
નામ્નાં સહસ્રં પરમં શિવવિષ્ણોર્મહાત્મનોઃ ॥ ૧૩॥
તદહં તે પ્રવક્ષ્યામિ લોકાનાં હિતકામ્યયા ।
સર્વાભીષ્ટપ્રદં દિવ્યમભેદં જ્ઞાનદં મુને ॥ ૧૪॥
શિવકેશવયોઃ સાક્ષાદેકાકારપ્રદર્શનમ્ ।
દિવ્યં નામસહસ્રં તુ ચાદૌ શ્રુણુ મહામુને ॥ ૧૫॥
ઋષિર્બ્રહ્મા ચ ભગવાન્ છન્દોનુષ્ટુપ્ પ્રકીર્તિતમ્   ।
વામભાગાઙ્કિતશ્રીશ શઙ્કરો દેવતા સ્વયમ્ ॥ ૧૬॥
વિનિયોગશ્ચ ધર્માર્થકામમોક્ષફલોદયે ।
મૂલમન્ત્રપદૈર્ન્યાસં કૃત્વા  દેવં વિચિન્તયેત્ ॥ ૧૭॥
ૐઅસ્ય શ્રીશઙ્કરનારાયણ સહસ્રનામસ્તોત્રમહામન્ત્રસ્ય બ્રહ્મા ઋષિઃ ।
અનુષ્ટુપ્છન્દઃ  । શ્રીશઙ્કરનારાયણો દેવતા ।
શ્રીશઙ્કરનારાયણ પ્રીત્યર્થે સહસ્રનામસ્તોત્ર પારાયણે વિનિયોગઃ ।
હ્રામિત્યાદિ  ષડઙ્ગન્યાસઃ  ॥
ધ્યાનમ્ -
ધ્યાયેન્માણિક્યપીઠે સકલસુરગણૈઃ સેવ્યમાનં સમન્તાત્

બિભ્રાણં પાણિપદ્મૈઃ પશુધરવરં મધ્યરાજત્કરાબ્જમ્ ।
વ્યાઘ્રઃશ્રીકૃત્તિ  પીતામ્બરધરવહિરાટ્ કૌસ્તુભાકલ્પમીશં

ગૌરીલક્ષ્મીસમેતં સ્પટિકમરકતોદ્ભાસિતાઙ્ગં  શુભાઙ્ગમ્  ॥
બ્રહ્મોવાચ -

ૐ શઙ્કરઃ શ્રીધરઃ શ્રીદઃ શ્રીકરઃ શ્રીદબાન્ધવઃ ।
શ્રીવત્સકૌસ્તુભધરઃ શ્રીનાથાઙ્ગપરિષ્કૃતઃ  ॥ ૧॥
શ્રીસદોપાસ્યપાદાબ્જઃ શ્રીનિધિઃ શ્રીવિભાવનઃ ।
શ્રીકણ્ઠઃ શાશ્વતઃ શાન્તઃ શાર્ઙ્ગી  શર્વઃશુભોદયઃ ॥ ૨॥
શશાઙ્કશેખરઃ શ્યામઃ શૂલી શઙ્ખધરઃ  શિવઃ ।
શુચિઃ શુચિકરઃ શ્રીમાન્ શરણાગતપાલકઃ ॥ ૩॥
શિપિવિષ્ટઃ શિવનુતઃ શેષશાયી શુભઙ્કરઃ ।
શિવેતરઘ્નઃ શાન્તાત્મા શાન્તિદઃ શક્તિભૃત્પિતા ॥ ૪॥
શ્રુતિગમ્યશ્યતધૃતિઃ શતાનન્દઃ શ્રુતિસ્થિતિઃ ।
શમ્બરારિપિતા શૂરઃ શાસિતાશેષપાતકઃ ॥ ૫॥
શબરઃ શિવદઃ શિષ્ટઃ શિષ્ટેષ્ટઃ શિષ્ટરક્ષકઃ ।
શરણ્યઃ શરજન્માત્મા શશાઙ્કર્ન્યર્કકોટિભઃ ॥ ૬॥
શર્વરીશધરઃ શૌરિઃ શિશિરઃ શ્રોત્રિયપ્રિયઃ ।
શમ્ભુઃ શક્રાર્તિહરણઃ   શૈલાવાસઃ શુચિસ્મિતઃ ॥ ૭॥
શિવારમ્ભઃ શિવતમઃ શરભઃ શૈશવાકૃતિઃ  ।
શરદ્ઘનસમચ્છાયઃ શિશુપાલશિરોહરઃ ॥ ૮॥
ષડક્ષરાત્મા પટ્કોણઃ સુદર્શનકરામ્બુજઃ ।
ષડ્ભાવધર્મરહિતઃ પડ્ગુણૈશ્વર્યસંયુતઃ ॥ ૯॥
ષડઙ્ગરૂપી  પટ્કોશઃ ષટ્ત્રિંશઃ    ષણ્મુખાશ્રયઃ ।
ષોડશસ્ત્રીપ્રિયઃ પડ્જપ્રમુખઃ સ્વરરઞ્જિતઃ ॥ ૧૦॥
પડ્વિંશકઃ   ષડાધારનિલયઃ પટ્કલાત્મકઃ ।
સર્વજ્ઞઃ સર્વગઃ સાક્ષી સર્વપૂજ્યઃ સુરેશ્વરઃ ॥ ૧૧॥
સર્વગઃ સર્વભૃત્સર્વઃ સર્વેશઃ સર્વશક્તિમાન્ ।
સર્વાધારઃ સર્વસારઃ સર્વાત્મા સર્વભાવનઃ ॥ ૧૨॥
સર્વાવાસઃ સર્વશાસ્તા સર્વદૃક્સર્વતોમુખઃ ।
સર્વજિત્ સર્વતોભદ્રઃ સર્વાર્થઃ સર્વદુઃખહા ॥ ૧૩॥
સર્વાનન્દસ્સર્વરૂપઃ સારઙ્ગઃ  સર્વકારણઃ ।
સર્વાતિશાયી સૂત્રાત્મા સૂત્રકૃત્ સદ્ગુણઃસુખી ॥ ૧૪॥

સૂક્ષ્મઃ સૌદામિનીકાન્તઃ સિન્ધુશાયી સનાતનઃ ।
સઙ્કર્ષણઃ સુરસખઃ સ્વર્ણદીજનકઃ સ્વરાટ્ ॥ ૧૫॥
સેવ્યસેવિતપાદાબ્જઃ સત્યગોપ્તા સદાત્મકઃ ।
સમ્પત્પ્રદઃ સમઃ સત્યસઙ્કલ્પઃ સત્યકામહા ॥ ૧૬॥
સત્યસન્ધઃ સત્યરૂપી સત્યવેદ્યસ્સદાગતિઃ ।
સ્થાણુઃ સત્યેશ્વરઃ સ્થૂલઃ સ્થવિષ્ઠઃ સુભગઃ સ્થિરઃ ॥ ૧૭॥
સમુદ્રઃ સમ્મતઃ સ્વામી સર્વપાતકભઞ્જનઃ ।
સ્મૃતાઘહારી સૌભાગ્યદાયકઃ સદસત્પતિઃ ॥ ૧૮॥
સ્વર્ણાધ્યક્ષઃ સ્વર્ણભૂષઃ સ્વાહાકારઃ સુધાકરઃ ।
સન્ધ્યારુણજટાજૂટઃ સંસારાર્ણવતારકઃ ॥ ૧૯॥
સ્તુત્યઃ સભાપતિઃ સ્વસ્થઃ સુધાંશુરવિલોચનઃ ।
સરસીરુહમધ્યસ્થઃ સુન્દરઃ સુન્દરીશ્વરઃ ॥ ૨૦॥
સુધાકુમ્ભધરસ્સોમઃ સર્વવ્યાપી સદાશિવઃ ।
સર્વવેદાન્તસંવેદ્યઃ સુશીલઃ સાધુકીર્તિદઃ   ॥ ૨૧॥
સુદર્શનઃ સુખકરઃ સુમનાઃ સૂર્યતાપનઃ ।
સામ્બસ્સોમધરઃ સૌમ્યઃ સમ્ભાવ્યઃ સ્વસ્તિકૃત્ સ્વરઃ ॥ ૨૨॥
સહસ્રશીર્ષા સુમુખઃ સહસ્રાક્ષઃ સહસ્રપાત્ ।
સ્વભક્તજનકલ્યાણઃ સર્વલોકેશ્વરેશ્વરઃ ॥ ૨૩॥
સુવર્ણઃ સૂર્યબિમ્બસ્થઃ સત્યઃ સંવત્સરાત્મકઃ ।
સર્વાસ્ત્રધારી સઙ્ગ્રામવિજયી  સર્વશાસ્ત્રવિત્ ॥ ૨૪॥
સહસ્રબાહુઃ  સરસઃ સર્વસત્વાવલમ્બનઃ ।
સ્વભૂઃ સીતાપતિઃ સૂરિઃ સર્વશાસ્ત્રાર્થકોવિદઃ ॥ ૨૫॥
સ્વભાવોદારચરિતઃ સચ્ચિદાનન્દવિગ્રહઃ ।
સરીસૃપેન્દ્રકટકઃ સુરેન્દ્રાત્મજસારથિઃ ॥ ૨૬॥
સર્વંસહઃ સર્વધામા સનકાદિમુનીડિતઃ ।
સ્મરારિઃ સ્મેરવદનઃ સૃષ્ટિસ્થિત્યન્તકારણઃ ॥ ૨૭॥
સૈરન્ધ્રીપૂજિતપદઃ સામગાનાધિકપ્રિયઃ ।

સિન્ધુરેન્દ્રાજિનધરઃ સીરપાણિઃ સમીરણઃ ॥ ૨૮॥
સદ્ગતિઃ સઙ્ગરહિતઃ  સાધુકૃત્ સત્પતીશ્વરઃ ।
હંસો હરિઃહયારૂઢો હૃષીકેશો હવિષ્પતિઃ ॥ ૨૯॥
હિરણ્યગર્ભભૂર્હોતા હવિર્ભોક્તા હિરણ્મયઃ ।
હરિકેશો હરોહારી હવ્યવાહો હરીશ્વરઃ ॥ ૩૦॥
હર્યક્ષરૂપી હિતકૃત્ હયગ્રીવો હતાન્તકઃ ।
હરિત્પાલો હિરણ્યાક્ષરિપુર્હરિહરાત્મકઃ ॥ ૩૧॥
હસ્તીન્દ્રવરદો હંસવાહનો હરિણાઙ્કધૃક્ ।
હેમાંશુકો હેમમાલી હેમાઙ્ગો  હેમકુણ્ડલઃ ॥ ૩૨॥
હાલાહલાઙ્કિતગળો હલી હાનિવિવર્જિતઃ   ।
ળપઞ્ચલક્ષભૂતેશો ળાપ્તેજોવાયુખેશ્વરઃ ॥ ૩૩॥
ક્ષમાભૃત્ ક્ષપણઃ ક્ષેમઃ ક્ષેત્રજ્ઞઃ ક્ષેત્રનાયકઃ ।
ક્ષૌમામ્બરઃ ક્ષૌદ્રવાક્ચ ક્ષાળિતાઘઃ ક્ષિતીશ્વરઃ ॥ ૩૪॥
ક્ષેમઙ્કરઃ ક્ષ્વેળહરઃ ક્ષીરામ્બુનિધિકેતનઃ ।
અનન્તલક્ષણોનન્તોસ્ નીશોસ્ નીહોસ્ વ્યયોપરઃ ॥ ૩૫॥
અતીન્દ્રિયો ભયોસ્ચિન્ત્યોસ્ચલોદ્ભુત પરાક્રમઃ ।
અણિમાદિગુણાધારોસ્ગ્રગણ્યોસ્ચિન્ત્યશક્તિમાન્ ॥ ૩૬॥
અભિરામોસ્નવદ્યાઙ્ગોસ્નિર્દેશ્યોસ્મૃતવિગ્રહઃ  ।
અજોદ્રિતનયાનાથોસ્પ્રમેયોસ્મિત વિક્રમઃ ॥ ૩૭॥
અશેષદેવતાનાથો ઘોરોસ્વિદ્યાધિનાશનઃ ।
અપ્રતર્ક્યોપરિચ્છેદ્યોજાતઃ શત્રુરનામયઃ ॥ ૩૮॥
અનાદિમધ્યનિધનોસ્નઙ્ગશત્રુરધોક્ષજઃ  ।
અકલ્મષોભિરૂપોભિરામોસ્નર્ઘ્ય ગુણોસ્ચ્યુતઃ ॥ ૩૯॥
અકારાદિક્ષકારાન્તમાતૃકાવીતવિગ્રહઃ ।
આનન્દરૂપઆનન્દ આનન્દઘનઆશ્રયઃ ॥ ૪૦॥
આરાધ્ય આયતાપાઙ્ગ  આપન્નાર્તિવિનાશનઃ   ।
ઇન્દ્રાદિદેવતાધીશ ઇષ્ટાપૂર્તિફલપ્રદઃ   ॥ ૪૧॥

ઇતિહાસપુરાણજ્ઞ ઇચ્છાશક્તિપરાયણઃ ।
ઇળાપતિરિળાનાથ ઇન્દિરાજાનિરિન્દુભાઃ ॥ ૪૨॥
ઇન્દીવરદળશ્યામ ઇદ્ધતેજા ઇભાનનઃ ।
ઈશ ઈશ્વર ઈશાન ઈતિભીતિનિવારણઃ ॥ ૪૩॥
ઈક્ષાકૃતજગત્સૃષ્ટિરીડ્ય ઈહાવિવર્જિતઃ   ।
ઉત્કૃષ્ટશક્તિરુત્કૃષ્ટ ઉદિતામ્બરમાર્ગણઃ ॥ ૪૪॥
ઉપેન્દ્ર ઉરગાકલ્પ ઉત્પત્તિસ્થિતિનાશકૃત્ ।
ઉમાપતિરાદારાઙ્ગ  ઉષ્ણ ઉત્પત્તિવર્જિતઃ   ॥ ૪૫॥
ઉષ્ણાંશુરુજ્વલગુણ ઉન્નતાંસ ઉરુક્રમઃ ।
ઉપપ્લવભિદુદ્ગીથ ઉમાપ્રિય ઉદદ્રવઃ ॥ ૪૬॥
ઉત્સાહશક્તિરુદ્દામકીર્તિરુદ્ધૃતભૂધરઃ   ।
ઊર્ધ્વરેતા ઊર્ધ્વપદઃ ઊર્વીકૃતચરાચરઃ ॥ ૪૭॥
ઋદ્ધિકર્તા ઋતુકરો ઋણત્રયવિમોચનઃ ।
ઋગ્યજુઃસામવેદાત્મા  ઋજુમાર્ગપ્રદર્શનઃ ॥ ૪૮॥
એક એકાન્તનિલય એજિતાશેષપાતકઃ ।
એણાઙ્કચૂડ એકાત્મા એધનીયસ્સુખાકરઃ ॥ ૪૯॥
ઐઙ્કાર ઐશ્વર્યકર ઐહિકામુષ્મિકપ્રદઃ ।
ઓઙ્કારમૂર્તિરોઙ્કાર   ઓઙ્કારાર્થપ્રકાશકઃ ॥ ૫૦॥
ઔદાર્યનિધિરૌન્નત્યપ્રદઔષધનાયકઃ ।
અમ્બિકાપતિરમ્ભોજદૃગમ્બુજસમદ્યુતિઃ ॥ ૫૧॥
અઞ્જનાસુતસેનવ્યાઙ્ઘ્રિરન્ધકષ્નોઙ્ગદાશ્રયઃ   ।
અમ્બરાત્માઙ્ગનાર્થા૦ગો  અમ્બરીષવરપ્રદઃ ॥ ૫૨॥
અસ્થિમાલોક્ષયનિધિરષ્ટૈશ્વર્યપ્રદોક્ષરઃ ।
અષ્ટાઙ્ગયોગસાધ્યોષ્ટમૂર્તિરષ્ટવસુસ્તુતઃ    ॥ ૫૩॥
કપર્દી કૌસ્તુભધરઃ કાલકાલઃ કલાનિધિઃ ।
કર્પૂરધવળઃ કૃષ્ણઃ કપાલી કંસમર્દનઃ ॥ ૫૪॥
કૈલાસવાસી કમઠઃ કૃત્તિવાસઃ  કૃપાનિધિઃ ।
કામેશઃ કેશવઃ કુલ્યઃ કૈવલ્યફલદાયકઃ ॥ ૫૫॥

કુબેરબન્ધુઃ કૌન્તેયસારથિઃ કનકાર્ચિતઃ   ।
કૈટભારિઃ ક્રતુધ્વંસી ક્રતુભુક્ક્રતુપાલકઃ ॥ ૫૬॥
કલ્પહારહિતઃ કર્તા કર્મબન્ધહરઃ કૃતિઃ  ।
કોદણ્ડપાણિઃ કવચી કુણ્ડલીકળભૂષણઃ ॥ ૫૭॥
કિરાતવિગ્રહઃ કલ્કી કિઙ્કિણીજાલભૂષણઃ ।
કૌશેયવસનઃ ક્રાન્તઃ કુશલઃ કીર્તિવર્ધનઃ   ॥ ૫૮॥
કૃશાનુરેતાઃ કાળીયભઞ્જનઃ ક્ષેશનાશનઃ ।
કદમ્બવાસી કલ્યાણદાયી કમલલોચનઃ ॥ ૫૯॥
કુપ્યઃ કુક્ષિસ્થભુવનઃ  ક્રાન્તાશેષચરાચરઃ ।
કોટિવૈશ્રવણશ્રીદઃ કોટિમન્મથસુન્દરઃ ॥ ૬૦॥
કોટીન્દુજગદાનન્દી કોટિબ્રહ્માણ્ડપાલકઃ ।
કોટિસૂર્યપ્રતીકાશઃ કોટિયજ્ઞ સમાહ્વયુઃ ॥ ૬૧॥
કોટિબ્રહ્મસૃગૈશ્વર્યઃ કોટિશક્તિપરીવૃતઃ ।
ખણ્ડેન્દુશેખરઃ ખણ્ડી ખટ્વાઙ્ગી  ખગવાહનઃ ॥ ૬૨॥
ખ્યાતિતઃ ખ્યાતિમાન્ ખસ્થઃ ખેચરઃ ખેચરેડિતઃ ।
ખરારિઃ ખણ્ડપરશુઃ ખણ્ડેન્દુનિટિલોજ્વલઃ ॥ ૬૩॥
ખણ્ડિતપ્રણતાઘૌઘઃ ખેદહૃત્ ખેટકાયુધઃ ।
ગઙ્ગાધરો  ગિરિધરો ગિરિધ્વની ગદાધરઃ ॥ ૬૪॥
ગઙ્ગાપ્રબોધો  ગોવિન્દો ગૌરીશો ગરુડધ્વજઃ ।
ગિરીશો ગોપતિર્ગોપ્તા ગોમાન્તો ગોક્ષિગૌરવઃ ॥ ૬૫॥
ગોવર્ધનધરો ગોપ્યો ગિરિબન્ધુર્ગુહાશ્રયઃ ।
ગમ્ભીરો ગગનાકારો ગદ્યપદ્યપરિષ્કૃતઃ ॥ ૬૬॥
ગરીયાન્ ગ્રામણિર્ગણ્યો ગોપાલો ગોધનપ્રદઃ ।
ગુરુર્ગાનપ્રિયો ગોષ્ઠી ગુણાતીતો ગુણાગ્રણિઃ ॥ ૬૭॥
ગાયત્રીવલ્લભો ગેયો ગન્ધર્વકુલવન્દિતઃ ।
ગ્રહપીડાહરો ગોધો ગતિભ્રષ્ટગતિપદઃ ॥ ૬૮॥
ઘનાઘનો ઘનશ્યામો ઘણ્ટાકર્ણવરપ્રદઃ ।

ઘણ્ટાવિભૂષણો ઘોરો ઘસ્મરો ઘસૃણાન્તકઃ ॥ ૬૯॥
ઘૃણીર્ઘૃણાનિધિર્ઘોષો ઘાતિતાખિલપાતકઃ ।
ઘૂર્ણિતાશેષભુવનો   ઘટકેશો ઘૃતપ્રિયઃ ॥ ૭૦॥
ઙાન્તસારસ્વરમયો ઙાન્તસામાર્થતત્વવિત્ ।
ચન્દ્રપીડશ્ચન્દ્રપાણિઃ ચન્દ્રકાન્તશ્ચતુર્ભુજઃ ॥ ૭૧॥
ચરાચરપિતા ચણ્ડશ્ચણ્ડીશશ્ચણ્ડવિક્રમઃ ।
ચિદ્રૂપશ્ચેતનાધીશશ્ચિન્તિતાર્થપ્રદાયકઃ ॥ ૭૨॥
ચિરન્તનશ્ચિરારાધ્યશ્ચિત્રવેષશ્ચિદમ્બરઃ ।
ચિદ્ઘનશ્ચિન્મયશ્ચિત્રઃ ચિદાનન્દશ્ચિદમ્બુધિઃ ॥ ૭૩॥
ચન્દ્રાયુધશ્ચન્દ્રમુખશ્ચન્દ્રિકાધવળસ્મિતઃ ।
ચિત્રભાનુશ્ચિત્રરૂપઃ ચિત્રવીર્યશ્ચરાચરઃ ॥ ૭૪॥
ચિત્રકર્માશ્ચિત્રગતિઃ ચન્દ્રશ્ચાણૂરમર્દનઃ ।
ચતુરઃ ચતુરાસ્યેડ્યઃ ચતુર્વર્ગફલપ્રદઃ ॥ ૭૫॥
ચાર્વઙ્ગશ્ચર્વણપરશ્ચારુચન્દનચર્ચિતઃ    ।
ચામીકરગૃહાન્તસ્થશ્ચામરાનિલસેવિતઃ ॥ ૭૬॥
ચિન્તામણિશ્છિન્નતપશ્ચૂર્ણિતાપન્મહાચલઃ   ।
છન્દોમયઃ છિન્નપાશઃ છન્દોગશ્છિન્નસંશયઃ ॥ ૭૭॥
છેદિતાસુરશસ્ત્રાસ્ત્રઃ છેદિતાખિલપાતકઃ ।
છાદિતાત્મપ્રભાવશ્ચ છત્રીકૃતફણીશ્વરઃ ॥ ૭૮॥
જગદ્ધર્તા જગદ્ભર્તા જગજ્જ્યેષ્ઠો જનાર્દનઃ ।
જગત્પ્રાણો જગદ્ભાવ્યો જગજ્યોતિર્જગન્મયઃ ॥ ૭૯॥
જગદ્ભન્ધુર્જગત્સાક્ષી જગદાદિર્જગત્પતિઃ ।
જન્હુજાલઙ્કૃતજટો જાહ્નવીજનકો જયઃ ॥ ૮૦॥
જૈત્રો જલન્ધરહરો જરામૃત્યુ નિવારણઃ ।
જાનકીવલ્લભો જેતા જિતક્રોધો જિતેન્દ્રિયઃ ॥ ૮૧॥
જિતાત્મા જિતપઞ્ચેષુર્જિતાસુર્જીવિતેશ્વરઃ    ।
જાડ્યહારી જન્મહરો જ્યોતિર્મૂર્તિર્જલેશ્વરઃ   ॥ ૮૨॥

ઝલ્લરીવાદ્યમુદિતો ઝષકેતનદર્પહા ।
જ્ઞાનગમ્યો જ્ઞાનપાલો જ્ઞાનાત્મા જ્ઞાનસાગરઃ ॥ ૮૩॥
જ્ઞાતૃજ્ઞાનશ્લેયરૂપો જ્ઞાનદો જ્ઞાનદીપકઃ ।
ટઙ્કાક્ષસૂત્રહસ્તાબ્જષ્ટઙ્કીકૃતરસાતલઃ ॥ ૮૪॥
ઠકારયુક્તમન્ત્રેડ્યષ્ટાન્તમન્ત્રપ્રસાદકઃ ।
ડમરુવ્યસહસ્તાગ્રો ડિમ્બિકાસુરનાશનઃ ॥ ૮૫॥
ડાકિનીગણસંવીતો ડોલાખેલનલાલસઃ ।
ડિણ્ડીરપુઞ્જધવળો ડિણ્ડિમધ્વનિસેવિતઃ ॥ ૮૬॥
ઢક્કાનિનાદસંપ્રીતો ડુણ્ઢિવિઘ્નેશપૂજિતઃ ।
ણપઞ્ચલક્ષસંપ્રીતો ણાન્તવ્યાકરણાર્થવિત્ ॥ ૮૭॥
ત્રિગુણાત્મા ત્રિકાલજ્ઞસ્ત્રિપુરારિવિક્રમઃ ।
ત્રિલોચનસ્તીર્થપાદાસ્ત્રિલોકેશસ્ત્રયીમયઃ ॥ ૮૮॥
ત્રયીવેદ્યસ્ત્રયીશ્વાસસ્ત્રિશૂલી તાર્ક્ષ્યકેતનઃ ।
તેજોમણ્ડલદુર્ધર્ષસ્તાપત્રયનિવારણઃ ॥ ૮૯॥
સ્તુત્યઃ સ્તોત્રપ્રિયસ્તુષ્ટસ્તપસ્તોમફલપ્રદઃ ।
તપનસ્તાપસસ્તાપહારી તાપસવલ્લભઃ ॥ ૯૦॥
તારકસ્તાટઙ્કારાતિસ્તારકબ્રહ્મમન્ત્રવિત્ ।
થબીજમન્ત્રસન્તુષ્ટસ્થવર્ણપ્રતિપાદકઃ ॥ ૯૧॥
દુર્વાસા દૌપદીવન્દ્યો દુઃખાબ્દિ બડબાનલઃ ।
દૈત્યારિર્દક્ષિણામૂર્તિર્દુગ્ધામ્ભોનિધિસંશ્રયઃ   ॥ ૯૨॥
દારિદ્ર્યવનદાવાગ્નિર્દત્તાત્રેયો દુરાસદઃ ।
દેવદેવો દૃઢપ્રજ્ઞોદાન્તો દુર્લભદર્શનઃ ॥ ૯૩॥
દામોદરો દાનશીલો દયાળુર્દીનવત્સલઃ ।
દક્ષો દક્ષાધ્વરધ્વંસી દુઃશાસનકુલાન્તકઃ ॥ ૯૪॥
દુરન્તમહિમા દૂરો દુષ્પારો દુષ્ટ્રધર્ષણઃ ।
દુર્જ્ઞેયો દુર્જયો દીર્ઘબાહુર્દુષ્ટનિબર્હણઃ  ॥ ૯૫॥
દિગીશો દિતિસમ્પૂજ્યો દિગ્વાસા દિવિષસ્પતિઃ ।
દશકણ્ઠાસુરશ્રેણિપૂજિતાઙ્ઘ્રિસરોરુહઃ  ॥ ૯૬॥

દણ્ડકારણ્યસઞ્ચારી દણ્ડપાણિસમર્ચિતઃ   ।
દણ્ડિતાસુરદોર્દણ્ડો દશશ્ચન્દનનન્દનઃ ॥ ૯૭॥
દહરાકાશમધ્યસ્થો દેહકૃદ્ભયનાશનઃ ।
દરહાસો દયામૂર્તિર્દિવ્યકીર્તિર્દિવસ્પતિઃ         ॥ ૯૮॥
ધ્યાનગમ્યો ધ્યેયમૂર્તિર્ધ્યાનાતીતો   ધુરન્ધરઃ ।
ધન્વી ધર્મો ધનાધ્યક્ષો ધ્યાતૃપાપનિષૂદનઃ ॥ ૯૯॥
ધૃષ્ટિર્ધૃતિપ્રદો ધાતા ધાર્મિકો   ધર્મપાલકઃ ।
ધૂર્જટિર્ધેનુકરિપુર્ધત્તૂરકુસુમપ્રિયઃ ॥ ૧૦૦॥
ધૂષ્પતિર્ધૂતપાપૌઘો ધનદો ધન્યસેવિતઃ ।
નટેશો નાટ્યકુશલો નીલકણ્ઠો નિરામયઃ ॥ ૧૦૧॥
નિત્યદો નિત્યસન્તુષ્ટો નિત્યાનન્દો નિરાશ્રયઃ ।
નિર્વિકારો   નિરાધારો નિષ્પ્રપઞ્ચો નિરુત્તરઃ ॥ ૧૦૨॥
નિરઞ્જનો નિર્વિકલ્પો   નિર્લેપો નિરુપદ્રવઃ ।
નરો નિયન્ત્રકલ્યાણો નરસિંહો   નરેષ્ટદઃ ॥ ૧૦૩॥
નારાયણો નરાધીશો નિવૃત્તાત્માનિગૂઢગઃ ।
નન્દીશો નન્દતનયો નાકેશો નરકાન્તકઃ ॥ ૧૦૪॥
પિનાકી પઙ્કજકરઃ પૂર્ણઃ પૂર્ણાર્થકારકઃ ।
પુરાણપુરુષઃ પુણ્યઃ પટુઃ  પશુપતિઃ પરઃ ॥ ૧૦૫॥
પ્રિયંવદઃ પ્રિયકરઃ પ્રણવઃ પ્રણવાર્થકઃ ।
પરમાત્મા પરબ્રહ્મા પરઞ્જ્યોતિઃ પરન્તપઃ ॥ ૧૦૬॥
પરાર્થઃ પરમાર્થજ્ઞઃ પરતત્ત્વાવબોધકઃ ।
પરાનન્દઃ પરાવ્યક્તઃ પરન્ધામા પરોદયઃ ॥ ૧૦૭॥
પદ્માર્ચિતઃ   પદ્મનાભઃ પદ્મેશઃ પદ્મબાન્ધવઃ ।
પરેશઃ પાર્થવરદઃ પશુપાશવિમોચકઃ ॥ ૧૦૮॥
પાર્વતીશઃ પીતવાસાઃ પુરન્દરસુરાર્ચિતઃ   ।
પુણ્ડરીકાજિનધરઃ પુણ્ડરીકદળેક્ષણઃ ॥ ૧૦૯॥
પુણ્ડરીકપુરાધ્યક્ષઃ પુણ્ડરીકસમપ્રભઃ ।

પુણ્યશીલઃ પુણ્યકીર્તિઃ   પુણ્યગમ્યઃ પુરાન્તકઃ ॥ ૧૧૦॥
પૂતનાજીવિતહરઃ પૂતનામા પુરાતનઃ ।
ફણિભૂષઃ ફણિપતિઃ ફણિકુણ્ડલમણ્ડિતઃ ॥ ૧૧૧॥
ફણીન્દ્રશાયી ફાલાક્ષઃ ફલભુક્ ફલદાયકઃ ।
બ્રહ્માઙ્ગહા  બલિધ્વંસી બ્રહ્મવિદ્ બ્રહ્મવિત્તમઃ ॥ ૧૧૨॥
બ્રહ્મજ્યોતિર્બ્રહ્મકૃતિઃ  બ્રહ્મણ્યો બ્રહ્મવન્દિતઃ ।
બ્રહ્મેન્દ્રવરદો બ્રહ્મપારગો બ્રહ્મવત્સલઃ ॥ ૧૧૩॥
બ્રહ્માણ્ડવિગ્રહો બ્રહ્મ બૃહત્તેજો બૃહત્તપઃ ।
બહુશક્તિર્બાલરૂપો બલોન્માથિર્બલોત્કટઃ ॥ ૧૧૪॥
બન્ધુરો બાણવરદો બુધ્યો બોધાત્મકો બુધઃ ।
ભગો ભૂતપતિર્ભીમો ભીષ્મમુક્તિપ્રદો ભવઃ ॥ ૧૧૫॥
ભાગ્યદો ભગવાન્ ભોગી ભવો ભીતભયાપહઃ ।
ભગનેત્રહરો ભદ્રો ભસ્મોદ્ધૂળિતવિગ્રહઃ ॥ ૧૧૬॥
ભસ્મશાયી ભવાનીશો ભૂતાત્મા ભૂતનાયકઃ ।
ભાર્ગવો ભાર્ગવગુરુઃ ભુક્તિમુક્તિફલપ્રદઃ ॥ ૧૧૭॥
ભવપ્રિયો ભવદ્વેષી ભોક્તા ભુવનપાલકઃ ।
મહેશ્વરો મહાયોગી મહાવીરો મહામનાઃ ॥ ૧૧૮॥
મહાકર્મા મહાકીર્તિર્મહૌજા   મહિમોદ્ધતઃ ।
મહૌષધિર્મહીભર્તા મહોદારો મહામતિઃ ॥ ૧૧૯॥
મહાનન્દો મહાપુણ્યો મહાભાગ્યો મહાગુણઃ ।
મહારથો મહાધન્વી મહાવિદ્યો મહોદયઃ ॥ ૧૨૦॥ ૧૨૦॥
મહાપાતકવિધ્વંસી મહોરગવરપ્રદઃ ।
મહાલિઙ્ગો  મહાશ‍ૃઙ્ગો  મહામોહપ્રભઞ્જનઃ ॥ ૧૨૧॥
મહાપ્રભાવો મહિમાન્ મણિમાણિક્યભૂષણઃ ।
મૃત્યુઞ્જયો મધુધ્વંસી માયેશો માધવો મુનિઃ ॥ ૧૨૨॥
મોહહર્તા મોક્ષદાતા મુકુન્દો  મદનાન્તકઃ ।
મુરારિર્મઙ્ગલકરો  મઙ્ગલેશો  મનોહરઃ ॥ ૧૨૩॥

માર્તાણ્ડમણ્ડલાન્તસ્થો માર્કણ્ડેયશરણ્યદઃ ।
મન્યુમાન્ મન્યુફલદો મન્યુર્મન્યુપતિર્મહાન્ ॥ ૧૨૪॥
યશસ્વી યજ્ઞવારાહો યજ્ઞાઙ્ગો  યજ્ઞસારથિઃ ।
યજમાનો યજ્ઞપાલો યજ્ઞો યજ્ઞફલપ્રદઃ ॥ ૧૨૫॥
યન્ત્રિતાફૌઘસઞ્ચારો યમભીતિહરો યમિ ।
યોગીયોગજનાનન્દૂ યોગીશો યોગદર્શકઃ ॥ ૧૨૬॥
યતાત્મા યાદવપતિઃ યક્ષો યક્ષસખો યુવા ।
રામાર્ચિતો   રમાનાથો રુદ્રો રુદ્રવિમોહનઃ ॥ ૧૨૭॥
રાજ્યપ્રદો રામભદ્રો રમ્યો રામો રણાગ્રણિઃ ।
રાજરાજાર્ચિતપદો   રાવણારી રણોદ્ધતઃ ॥ ૧૨૮॥
રથાઙ્ગપાણી  રુચિરો રત્નગ્રૈવેયકાઙ્ગદઃ  ।
રત્નસિંહાસનાસીનો   રજતાદ્રિનિકેતનઃ ॥ ૧૨૯॥
રત્નાકરો રાજહંસો રોચિષ્ણૂ રોગભેષજઃ ।
રાકેન્દુવદનો રૌદ્રો રૂપો રૌરવતારકઃ ॥ ૧૩૦॥
લોકબન્ધુર્લોકસાક્ષી લોકનાથો લયાતિગઃ ।
લક્ષ્યો લક્ષપતિર્લક્ષ્મીઃ લક્ષ્મણો લક્ષ્મણાગ્રજઃ ॥ ૧૩૧॥
લાવણ્યજલધિર્લોલકુણ્ડલો લલિતાકૃતિઃ  ।
લલાટોદ્ભૂતદહનો લાભો લઙ્કેશપાલકઃ ॥ ૧૩૨॥
વિશ્વામરેશ્વરો વિદ્વાન્ વરદો વાસવાનુજઃ ।
વામદેવો વાસુદેવો વન્દ્યો વિષ્ણુર્વૃષાકપિઃ ॥ ૧૩૩॥
વૈકુણ્ઠવાસી વિશ્વાત્મા વિશ્વભૃદ્વિશ્વભાવનઃ ।
વિશ્વનાથો વિશ્વધામા વિશ્વસૃગ્વિશ્વપાલકઃ ॥ ૧૩૪॥
વિશ્વમૂર્તિર્વિશ્વરૂપો     વિશ્વદીપ્તિર્વિચક્ષણઃ   ।
વિરૂપાક્ષો વિશાલાક્ષો વૃષાઙ્કો વૃષભાન્તકઃ ॥ ૧૩૫॥
વીતરાગો વીતમદો વીતભીતિર્વિમત્સરઃ   ।
વિયતાત્મા વિધુર્વૈદ્યો વ્યોમકેશો વિયત્પદઃ ॥ ૧૩૬॥
વાક્પતિર્વાતરશનો વનમાલી વનેશ્વરઃ ।
વલ્લભો વલ્લવીનાથો વર્યો વાસુકિકઙ્કણઃ ॥ ૧૩૭॥

વિષ્વક્સેનો વષટ્કારો વરિષ્ઠો વરદક્ષકઃ ।
વાગ્મી વિજ્ઞાનજલધિર્વાક્પ્રદો વાઙ્મયો વિભુઃ ॥ ૧૩૮॥
વિધિર્વિધાતૃજનકો   વાગતીતો વશંવદઃ ।
વદાન્યો વિવિધાકારો વર્ણી વર્ણાશ્રમાધિપઃ ॥ ૧૩૯॥
વ્યાસો વ્યાઘ્રાજિનધરો વજ્રપાણિર્વિરોચનઃ   ।
વિભાવસુર્વિવિક્તાત્મા   વિશોકો વિજરો વિરાટ્ ॥ ૧૪૦॥
વેદાન્તવેદ્યો વેદાત્મા વરાહો વિષમેક્ષણઃ ।
વૃન્દારજનમન્દારો વાઞ્છિતાર્થફલપ્રદઃ ॥ ૧૪૧॥
ઇતિ શ્રીશઙ્કરનારાયણસહસ્રનામસ્તોત્રં સમ્પૂર્ણમ્ ॥
॥ ૐ તત્સત્ શઙ્કરનારાયણાર્પણમસ્તુ ॥
ઉત્તરપીઠિકા -
ઇતિ તે કથિતં દિવ્યં નામસાહસ્રમુત્તમમ્ ।
રહસ્યં સર્વમન્ત્રાણાં સ્તોત્રાણામુત્તમોત્તમમ્ ॥ ૧॥
સર્વપાપહરં પુણ્યં સર્વરોગૈકભેષજમ્ ।
સર્વસમ્પત્કરં નૃણાં સર્વાભીષ્ટપ્રદાયકમ્ ॥ ૨॥
પઠતાં શ‍ૃણ્વતાં નિત્યં ભક્તિયુક્તેન ચેતસા ।
સમસ્તરોગશમનં દુઃખદારિદ્ર્યનાશનમ્ ॥ ૩॥
એતન્નામસહસ્રેણ તુલ્યમન્યન્ન વિદ્યતે ।
શમ્ભોઃ પઞ્ચશતાનિ સ્યુઃ વિષ્ણોઃ પઞ્ચશતાનિ ચ ॥ ૪॥
યત્ર નામાનિ રાજન્તે ક્રમાત્સમ્મિળિતાનિ ચ ।
મૌક્તિકાન્તરિતેન્દ્રાક્ષમાલેયં હૃદયઙ્ગમા  ॥ ૫॥
પુણ્યં નામસહસ્રેણ ભક્ત્યા સમ્પૂજયન્તિ યે ।
પુષ્પૈર્નાનાવિધૈઃ પત્રૈઃ બિલ્વૈશ્ચ તુલસીદળૈઃ ॥ ૬॥
લિઙ્ગરૂપિણમીશાનં  નારાયણમનામયમ્ ।
તેષાં સઞ્જાયતેભીષ્ટમચિરાન્નાત્ર સંશયઃ ॥ ૭॥
સ કૃત્વા ભક્તિભાવેન તેષાં ફલમિદં શ‍ૃણુ ।
અગ્નિષ્ટોમસહસ્રાણિ વાજપેયશતાનિ ચ ॥ ૮॥

કાશ્યાદિપુણ્યક્ષેત્રેષુ કુર્વતાં યત્ફલં લભેત્ ।
કુરુક્ષેત્રેષુ ગોકર્ણે પ્રભાસે ચ મહોદયે ॥ ૯॥
ચન્દ્રસૂર્યોપરાગેષુ સ્વર્ણભારશતાનિ ચ ।
કપિલાગોસહસ્રાણિ બ્રાહ્મણેભ્યો યથાવિધિ ॥ ૧૦॥
શ્રોત્રિયેભ્યઃ કુટુમ્બિભ્યઃ  દદતાં યત્ફલં લભેત્ ।
તત્ફલં કોટિગુણિતં લભ્યતે તૈર્ન સંશયઃ ॥ ૧૧॥
સ્વર્ગાદિપુણ્યલોકેષુ ભુક્ત્વા ભોગાન્યનેકશઃ ।
અદૈતજ્ઞાનમાસાદ્ય સર્વમોહનિકૃન્તનમ્  ॥ ૧૨॥
કૈવલ્યમાપ્યતે સાક્ષાચ્છિવશ્રીશપ્રસાદતઃ ।
શત્રુભિઃ પીડિતો રાજા જયકામસ્તુ કારયેત્ ॥ ૧૩॥
અર્પ્યાન્નામસહસ્રેણ બિલ્વપત્રૈશ્ચ કોમલૈઃ ।
તુળસીમઞ્જરીભિશ્ચ દ્રોણાર્કકુસુમૈસ્તથા ॥ ૧૪॥
તત્કાલોદ્ભવૈઃ પષ્પૈઃ શિવકેશવમન્વહમ્ ।
લક્ષપત્રૈર્લક્ષપુષ્પૈર્માસં માસદ્વયં તુ વા ॥ ૧૫॥
શત્રવસ્તસ્ય નશ્યન્તિ રાજ્યં નિષ્કણ્ટકં ભવેત્ ।
યં યં કામં સમુદ્દિશ્ય નામસાહસ્રપૂજનમ્ ॥ ૧૬॥
કરોતિ શઙ્કરં શ્રીશં તન્તમાપ્નોતિ માનવઃ ।
ષોડશૈર્નામમન્ત્રૈસ્તુ દ્વાદશાર્ણમથાપિ વા ॥ ૧૭॥
સહસ્રં પ્રત્યહં જપ્ત્વાપઠેન્નામસહસ્રકમ્ ।
તસ્ય સિદ્ધિકરં ચૈવ નાત્ર કાર્યા વિચારણા ॥ ૧૮॥
પ્રદોષે યઃ પઠેદ્ભક્ત્યા નામસાહસ્રમુત્તમમ્ ।
પ્રસન્નો મનુતે સાક્ષાત્ સ્કન્દવક્ત્રં મહેશ્વરઃ ॥ ૧૯॥
બહુનાત્ર કિમુક્તેન સર્વાભીષ્ટપ્રદં મુને ।
ભુક્તિદં મુક્તિદં પુણ્યં સ્તોત્રનામસહસ્રકમ્ ॥ ૨૦॥
શિવવિષ્ણુપ્રિયકરં કથિતં તવ પુત્રક ।
સ્કન્દાય કથિતં પૂર્વં કૈલાસે કિલ શમ્ભુના ॥ ૨૧॥
તેન મે મેરુશિખરે પ્રાપ્તપુણ્યપ્રભાવતઃ ।

અદ્યોપદિષ્ટં તે પુત્ર સર્વલોકહિતાય હિ ॥ ૨૨॥
ઇત્યુક્ત્વાપૂજિતો બ્રહ્મા નારદેન મહર્ષિણા   ।
પ્રહૃષ્ટ માનસૈર્દેવૈઃ સંસ્તુતઃ કમલાસનઃ ।
ધ્યાયન્ દેવં મહાદેવમદ્વયં કરુણાર્ણવમ્ ॥ ૨૩॥
ૐ ઇતિ શ્રીસ્કાન્દપુરાણે સહ્યાદ્રિખણ્ડે સનત્કુમારસંહિતાયાં બ્રહ્મનારદસંવાદે
શ્રીશઙ્કરનારાયણસહસ્રનામસ્તોત્રં સમ્પૂર્ણમ્ ॥
વિસર્ગ બિન્દુમાત્રાણિ પદપાદાક્ષરાણિ ચ ।
ન્યૂનાનિ ચાતિરિક્તાનિ ક્ષમસ્વ હરમાધવ ॥

